
Printing: 
Your printer might not print the 
same way our printers do, so 
make sure to try a couple of 
test prints. If things aren’t 
aligning quite right, experiment 
with the Scale to Fit Paper 
setting. It’s located in the Print 
dialog – just click Full Page 
Slides to get to it. 

And did you notice we made 
fold marks for you? They are 
really light, but if you don’t like 
them showing on your 
brochure, click View, Slide 
Master, and delete them 
before you print. 

Customizing the 
Content: 
If you need more placeholders 
for titles, subtitles or body text, 
just make a copy of what you 
need and drag it into place. 
PowerPoint’s Smart Guides will 
help you align it with everything 
else. 

Ne zaboravite! 

o Svaki simptom spolno prenosivih 

bolesti treba shvatiti ozbiljno i ne 

odlažite pregled kod ljekara. 

o U početku simptomi različitih bolesti 

mogu biti slični, te se po njima ne 

može suditi o ozbiljnosti infekcije. 

o Infekcije spolnih organa, posebno 

kod mladih žena, mogu i bez 

alarmantnih simptoma, imati 

dalekosežne posljedice. 

o Terapija se uvijek propisuje za oba 

partnera i treba je provoditi tačno 

prema uputstvima ljekara. 

o Iako nemate problema ne zaboravite 

da je pregled kod ginekologa barem 

jednom godišnje kao i redovni Papa-

test najbolja prevencija posljedica 

zloćudnih procesa ženskih spolnih 

organa. 

  

 

 
 

SPOLNO 
PRENOSIVE 

BOLESTI 
 

Pobijedi stid- izaberi zdravlje! 

Zavod za javno 

zdravstvo 

SBK/KSB 

Zavod za javno zdravstvo SBK/KSB, 

Bolnička 1, 72270, Travnik, 

Bosna i Hercegovina 

 

tel: 030/511-394 

fax: 030/511-633 

e-mail: tr.zavod@bih.net.ba 

web: www.zzjz-sbkksb.ba 

  

 

 

Što je važno zapamtiti? 
 

o Potpunu sigurnost pruža jedino 

suzdržavanje od seksualnih odnosa s 

nepoznatim osobama. 

 

o Samo u seksualnom odnosu dviju 

zdravih, nezaraženih osoba, nema 

rizika prenošenja i širenja infekcije. 

 

o Razgovarajte o prijašnjem seksualnom 

životu sa svojim partnerom. 

 

o Ako postoji sumnja o mogućoj zarazi u 

prijašnjoj vezi ili vezama, potrebno je 

potražiti ljekara zbog što ranijeg 

otkrivanja zaraze i liječenja. 

 

            Zapamtite da zaraza ne mora 

           biti znak promiskuiteta, a da su 

           simptomi često oskudni te da  

           osoba nije svjesna da je nosilac  

          infekcije. 

Spolno prenosive bolesti pokazuju u posljednjim 

desetljećima velike promjene u uzročnicima, 

simptomatologiji, težini i prognozi. "Klasične" spolno 

prenosive bolesti kao sifilis i gonoreja sve su manje 

zastupljene, a u morbiditetu se sve više pojavljuju 

bolesti izazvane ne tako davno otkrivenim uzročnicima 

(klamidija, ureaplazma, humani papilomavirus i dr.). 

 

Danas su najvažnije spolno prenosive bolesti one 

uzrokovane virusima i to: virusom humane 

imunodeficijencije (HIV) koji je uzročnik AIDS-a, 

virusom genitalnog herpesa, humanim papiloma 

virusima i virusima koji uzrokuju hepatitis B i C. 

Najraširenija bakterijska spolno prenosiva infekcija 

uzrokovana je bakterijom Chlamydia trachomatis. 

 

KOJE SU NAJČEŠĆE SPOLNO 

PRENOSIVE INFEKCIJE? 

 

KOJI SU KARAKTERISTIČNI 

ZNAKOVI SPOLNO PRENOSIVIH 

INFEKCIJA? 

Sve navedene spolno prenosive bolesti ne izazivaju 

lako uočljive i karakteristične poteškoće, a kod 

infekcije klamidijom one mogu potpuno izostati. 

Simptomi su još manje uočljivi kod muškaraca. Tako 

se događa da zaražene osobe, ne znajući da su 

zaražene i ne tražeći pomoć ljekara, infekciju šire svim 

svojim spolnim partnerima. 

Ako djevojka/mladić osjeća bol, svrbež ili ima druge 

promjene kože u području spolnog organa ili čmara, 

pojačani ili promijenjeni iscjedak iz rodnice ili penisa, 

poteškoće pri mokrenju, bolove ili krvarenje prilikom 

spolnog odnosa, treba se obavezno javiti svome 

ljekaru radi otkrivanja zaraze i liječenja. 

 

 

 

 

 

 

 

KOJE POSLJEDICE MOGU UZROKOVATI 

SPOLNO PRENOSIVE INFEKCIJE? 

Ako se pravovremeno i rano ne prepoznaju i ne liječe, 

spolno prenosive infekcije mogu uzrokovati neplodnost 

muškarca i žene, izvanmaternične trudnoće i spontane 

pobačaje, te utjecati na zdravlje potomstva. Infekcija 

HIV-virusom koji izaziva AIDS je i danas smrtonosna.  

 

 

 

    
 Spolno prenosive bolesti su zarazne bolesti koje se 

prenose direktnim kontaktom tokom spolnog odnosa 

(vaginalnog, oralnog ili analnog) sa inficirane na 

zdravu osobu. Važan su problem u svijetu i kod nas  

kako zbog velike učestalosti, tako i zbog mogućih 

trajnih posljedica po opće i reproduktivno zdravlje. 

  

 

ZAŠTO SU MLADI PODLOŽNI ZARAZI I 

PRIJENOSU SPOLNO PRENOSIVIH 

INFEKCIJA? 

Rizik za obolijevanje od spolno prenosivih 

infekcija je najveći među onim mladima koji rano 

stupaju u seksualne odnose i skloni su mijenjanju 

partnera. Upravo ta populacija nije sklona korištenju 

kondoma, koji je najsigurnije zaštitno sredstvo i 

protiv spolno prenosivih infekcija i protiv neželjene 

trudnoće. Osim toga, prepoznavanje rizika je u 

populaciji mladih i inače izrazito nisko, a vjerovanje 

da se "njima ne može ništa loše dogoditi" jako 

izraženo. 

Mladi koji uzimaju bilo koje psihoaktivne 

droge (uključujući alkohol) skloniji su pod utjecajem 

droga slučajnim i neplaniranim seksualnim 

odnosima s gotovo nepoznatim partnerima, pri 

kojima se uglavnom ne koristi nikakva zaštita. 

 

ŠTA SU SPOLNO PRENOSIVE 

BOLESTI? 


